清唱劇：謳咾聖羊羔Praise To The Lamb

#5  謳咾聖羊羔
來，謳咾羊羔，十架頂捨命閣復活掌權

來，謳咾羊羔，祂奇妙聖名有權能氣力

諸天齊頌讚，全地相應答，哈利路亞

海洋大出聲，眾山也伏拜，哈利路亞

疼的救贖今完成，贏過死亡得勝到永遠

世人驚惶變成歡喜，天頂聖羊羔使命完成

來，謳咾羊羔，十架頂捨命閣復活掌權

來，謳咾羊羔，祂奇妙聖名有權能氣力

諸天齊頌讚，全地相應答，哈利路亞

海洋大出聲，眾山也伏拜，哈利路亞

來，謳咾羊羔，謳咾羊羔，謳咾羊羔！

旁白：

學生照耶穌所吩咐他們的去行，牽驢阿及驢阿仔來，

將自己的衣服披佇驢阿頂面，耶穌就去騎，

眾人中真多將自己的衣服鋪佇路上，

有的剉樹枝鋪佇路上，前走後隨的眾人大聲喊講：

『大衛的後裔和撒那，奉主的名來的應該稱頌
，至高的和撒那。』 (馬太福音21:6-9)

#11  榮耀進城
唱“和散那！和散那！”細子齊聲唱歌

佇壯偉美麗殿中，吟詩歌聲好聽

耶穌曾賜福互In，抱In佇祂懷中

細子所吟謳咾詩，有深刻的意義

“和散那歸至高上帝！”咱著歡喜出聲

基督是咱救贖主，我王，天頂的主

喔！咱著永遠謳咾祂，用心用行用聲

佇主喜樂面光中，永遠歡喜無息

無限榮光與謳咾，攏歸救主人君

和散那的歌響亮，出佇細子嘴唇

因主慈愛與憐憫，咱著獻上稱頌

全歸天頂至高上帝，謳咾吟詩無息

唱和散那，和散那，和散那，和散那。

旁白：

主耶穌被賣那瞑，拿餅，祝謝，就擘餅講

『這是我的身軀，為著恁拍破的，

恁就行按呢來紀念我。』食了後，

也捧杯，講『此個杯就是新約

，佇我的血設立的，見若飲的時，(音樂開始)
著行按呢來紀念我。』
#18  記念我
佇最後的彼一暝，咱欲照主所吩咐相與聚集

祂拿起餅來，擘開閣講，這是我身軀為恁拍破

著按呢行，是為著記念我，著慶祝，所受的新活命

我的確與恁同在同行，為著記念我

主閣捧起杯來，祂講這杯是疼的新約

我從今以後，無袂閣喝，直到那一日佇天堂相會

著按呢行，是為著記念我，著慶祝，所得的新活命

我的確與恁同在同行，為著記念我。著記念我。

旁白：

看啊！世間人的救主釘佇十字架頂，

這呢大的愛疼，為著你我放拺生命，
聽啊！我主痛苦的聲，地大震動，
布綢裂開，石盤崩了。
成了！贖罪的價付清了“收回我的靈魂吧”
主的頭俯下，氣就斷了。但主馬上斬斷
死亡的鎖鏈，榮光大顯現，(音樂開始)

上帝的羊羔，豈曾受苦？主的疼豈親像你我？

#24  十架組曲
救主頭額今受傷，受辱俯頭悲傷

四圍眾人侮辱祂，編刺冕旒強戴

救主原本極榮光，施恩賜福齊全

雖受侮辱血淋漓，你得救，祂歡喜

傷心思念我主流血，我主受死苦痛

甘願放拺榮光座位，為我卑微之人

基督十架做我榮耀，聖蹟真輝煌奧妙

歷盡滄桑猶原豎在，普照世界到萬代

我心仰望十字寶架，榮耀的主替我受罪

我前欣慕世上榮華，今願為主攏總放息

設使得著寶玉黃金，全獻互主袂到盡

主疼世人長闊高深，我欲報答全獻我心。我心。

旁白：

但願諸天同歡喜，大地到處唱新歌，

但願世界與萬有，同聲唱歌相回應，

有形無形之萬物，謳咾我主萬萬年，

因主基督已復活，咱的歡喜永無息。
#32  復活組曲
救主復活的早起，全地報揚歡喜

是咱快樂攀過節，救出奴才的地

咱主基督有引導，對死進入永活

今咱得勝來吟詩，對地上到佇天

榮耀聖徒齊聲唱歌，歡喜吟詩主復活

黑暗死亡痛苦煩惱，攏成過去無閣有

黑雲四散，天清光明，風浪平靜心安然

世間眾人，攏著儆醒，享受平安永安靜

謳咾愛疼人君，咱著一齊敬尊

看主雙手與祂脇下，傷跡現現佇啲
救主祢為我死，贖罪愛疼無比

阮著時常感謝唱歌，永遠謳咾無息

謳咾活命君王，較贏死失墳墓

祂有復活得著勝利，拯救萬民免死

今著吟詩謳咾，救主高升極高

對主的死咱得永活，感謝謳咾無息

謳咾活命君王！

旁白：

受刣的羊羔是配得權柄、富有、智慧、氣力，

但願謳咾、尊貴、榮光、權勢，櫳歸佇天頂的父

及羊羔，直到永永遠遠。
#41  謳咾聖羊羔
來，謳咾羊羔，十架頂捨命閣復活掌權

來，謳咾羊羔，祂奇妙聖名有權能氣力

諸天齊頌讚，全地相應答，哈利路亞

海洋大出聲，眾山也伏拜，哈利路亞

疼的救贖今完成，贏過死亡得勝到永遠

世人驚惶變成歡喜，天頂聖羊羔使命完成

來，謳咾羊羔，十架頂捨命閣復活掌權

來，謳咾羊羔，祂奇妙聖名有權能氣力

諸天齊頌讚，全地相應答，哈利路亞

海洋大出聲，眾山也伏拜，哈利路亞

來，謳咾羊羔，十架頂捨命閣復活掌權

來，謳咾羊羔，來，謳咾祂，謳咾羊羔！

旁白：

創造的主宰！因為聖子耶穌基督復活，

天頂門戶為所有信祂的人打開，

所有聚集佇此，慶祝救主復活的人，

都得到聖靈的更新，叫咱從罪中釋放，

因耶穌基督得永遠的生命。

#47  唱哈利路亞
復活清早天袂光，信徒緊緊向前行，來到耶穌安葬之墓

唱哈利路亞，唱哈利路

基督乃是聖羊羔，甘願捨命十架頂，為互受抓的得釋放

唱哈利路亞，唱哈利路

主復活贏過死亡，救主真光照世間

今掌王權真理顯明，唱哈利路亞，唱哈利路

唱哈利路亞，唱哈利路，唱哈利路。

